
SAOPŠTENJE ZA JAVNOST 
 
DRAGANA OSTOJIĆ PRAVOSNAŽNO OSUĐENA NA 30 DANA ZATVORA ZBOG 

PRIPREMANJA KRIVIČNOG DJELA 
 
 

U krivičnom postupku koji se vodio protiv Dragane Ostojić iz Brčkog, prvostepenom 
presudom Osnovnog suda Brčko distrikta Bosne i Hercegovine, broj 96 0 K 133594 21 K od 
18.5.2023. godine optužena je oglašena krivom da je počinila krivično djelo Pripremanje 
krivičnog djela i nepravosnažno je osuđen na uslovnu osudu kojom se utvrđuje kazna zatvora 
u trajanju od 30 (trideset) dana koja se neće izvršiti ukoliko optužena u roku od 6 (šest) 
mjeseci ne počini novo krivično djelo. 

 
Podsjećamo, Dragani Ostojić je stavljeno na teret da je od mjeseca maja pa sve do 15. 

novembra 2020. godine, na području Brčko distrikta BiH, nakon što su raspisani lokalni izbor, 
svjesno prikupljala, koristila lične podatke trećih lica, a radi podnošenja prijava za glasanje na 
lokalnim izborima u Bosni i Hercegovini, odnosno stvorila uslove za izvršenje krivičnog djela 
Prevara pri glasanju, znajući da je za prijavu za glasanje van Bosne i Hercegovine 
neophodno dostaviti i kopiju jednog od važećih identifikacionih dokumenata sa fotografijom, 
u namjeri da za jedan politički subjekt i kandidate te političke stranke za zastupnike u 
Skupštini Brčko distrikta Bosne i Hercegovine, pribavi veći broj glasova.  

 
Vijeće Apelacionog suda Brčko distrikta BiH je dana 18.04.2024. godine na javnoj 

sjednici donijelo presudu kojom je uvažilo žalbu Tužilaštva Brčko distrikta BiH, a odbilo 
žalbe branioca i optužene Dragane Ostojić, te prvostepenu presudu preinačilo u odluci o kazni 
smatrajući da se kaznom iz prvostepene presude neće postići svrha kažnjavanja, te je 
optuženu osudilo na kaznu zatvora u trajanju od 30 (trideset) dana zatvora. Vijeće smatra da 
je kazna zatvora u trajanju od 30 dana u potpunosti adekvatna težini počinjenog krivičnog 
djela, ličnosti optužene te svim utvrđenim olakšavajućim i otežavajućim okolnostima, takođe 
izrečenom kaznom zatvora u trajanju od 30 dana u potpunosti će se postići svrha kažnjavanja 
uticajem na potencijalne učinioce krivičnih djela da ista ne čine. 

